
TAIRISCINT I gCOMHAIR RÚN Ó PHARLAIMINT NA hEORPA

ar réigiúin teorann an Aontais Eorpaigh: saotharlanna beo na lánpháirtíochta Eorpaí
(2021/2202(INI))

Tá Parlaimint na hEorpa,

– ag féachaint d’Airteagal 3 den Chonradh ar an Aontas Eorpach, 

– ag féachaint d’Airteagail 4, 162, 174, 175, 176, 177,178 agus 349 den Chonradh ar 
Fheidhmiú an Aontais Eorpaigh (CFAE),

– ag féachaint do Threoir 92/43/CEE ón gComhairle an 21 Bealtaine 1992 maidir le 
gnáthóga nádúrtha agus fauna agus flora fiáine a chaomhnú1 (an Treoir maidir le 
Gnáthóga),

– ag féachaint do Threoir 2007/60/CE ó Pharlaimint na hEorpa agus ón gComhairle an 
23 Deireadh Fómhair 2007 maidir le measúnú agus bainistiú baol tuilte2,

– ag féachaint do Threoir 2009/147/CE ó Pharlaimint na hEorpa agus ón gComhairle an 
30 Samhain 2009 maidir le héin fhiáine a chaomhnú3 (an Treoir maidir le hÉin),

– ag féachaint do Rialachán (AE) Uimh. 1303/2013 ó Pharlaimint na hEorpa agus ón 
gComhairle an 17 Nollaig 2013 lena leagtar síos forálacha coiteanna maidir le Ciste 
Forbraíochta Réigiúnaí na hEorpa, Ciste Sóisialta na hEorpa, an Ciste Comhtháthaithe, 
an Ciste Eorpach Talmhaíochta um Fhorbairt Tuaithe agus an Ciste Eorpach Muirí agus 
Iascaigh agus lena leagtar síos forálacha ginearálta maidir le Ciste Forbraíochta 
Réigiúnaí na hEorpa, Ciste Sóisialta na hEorpa, an Ciste Comhtháthaithe agus an Ciste 
Eorpach Muirí agus Iascaigh agus lena n-aisghairtear Rialachán (CE) Uimh. 1083/2006 
ón gComhairle4,

– ag féachaint don chomhaontú a glacadh ag an 21ú Comhdháil de chuid na bPáirtithe i 
gCreat-Choinbhinsiún na Náisiún Aontaithe ar an Athrú Aeráide (COP21) i bPáras an 
12 Nollaig 2015 (Comhaontú Pháras),

– ag féachaint do thuairim ó Choiste Eorpach na Réigiún an 30 Meitheamh 2017 dar 
teideal Missing transport links in border regions [Naisc iompair ar lár i réigiúin 
teorann]5,

– ag féachaint do theachtaireacht ón gCoimisiún an 20 Meán Fómhair 2017 dar teideal 
Boosting growth and cohesion in EU border region[Borradh a chur faoin bhfás agus 
faoin gcomhtháthú i réigiúin teorann AE] (COM(2017)0534),

1 IO L 206, 22.7.1992, lch. 7.
2 IO L 288, 6.11.2007, lch. 27.
3 IO L 20, 26.1.2010, lch. 7.
4 IO L 347, 20.12.2013, lch. 320.
5 IO C 207, 30.6.2017, lch. 19. 

– ag féachaint don togra ón gCoimisiún le haghaidh Rialachán ó Pharlaimint na hEorpa 
agus ón gComhairle an 29 Bealtaine 2018 maidir le sásra chun constaicí dlí agus 
riaracháin a réiteach i gcomhthéacs trasteorann (sásra trasteorann Eorpach) 
(COM(2018)0373),

– ag féachaint do rún uaithi an 13 Meitheamh 2018 maidir le beartas comhtháthaithe agus 
an geilleagar ciorclach6,

– ag féachaint do rún uaithi an 11 Meán Fómhair 2018 maidir le borradh a chur faoin 
bhfás agus faoin gcomhtháthú i réigiúin teorann AE7,

– ag féachaint do theachtaireacht ón gCoimisiún an 3 Aibreán 2020 dar teideal Guidelines 
on EU Emergency Assistance on Cross-Border Cooperation in Healthcare related to 
the COVID-19 crisis [Treoirlínte maidir le Cúnamh Éigeandála AE i ndáil le Comhar 
Trasteorann sa Chúram Sláinte a bhaineann le géarchéim COVID-19 (C(2020) 2153),

– ag féachaint do chomhairliúchán poiblí an Choimisiúin ón 22 Iúil go dtí an 11 Deireadh 
Fómhair 2020 maidir le deireadh a chur le bacainní trasteorann8,

– ag féachaint do theachtaireacht ón gCoimisiún an 30 Meán Fómhair 2020 dar teideal 
Achieving the European Education Area by 2025 [Limistéar Eorpach Oideachais a 
bhaint amach faoi 2025] (COM(2020)0625),

– ag féachaint do Chinneadh (AE) 2020/2228 ó Pharlaimint na hEorpa agus ón 
gComhairle an 23 Nollaig 2020 maidir le Bliain Eorpach an Iarnróid (2021)9,

– ag féachaint do thuairim ó Choiste Eorpach na Réigiún an 26 Márta 2021 dar teideal 
Cross-border public services in Europe [Seirbhísí poiblí trasteorann san Eoraip]10,

– ag féachaint do theachtaireacht ón gCoimisiún an 2 Meitheamh 2021 dar teideal A 
strategy towards a fully functioning and resilient Schengen area [Straitéis i dtreo 
limistéar Schengen lánfheidhmiúil agus athléimneach] (COM(2021)0277),

– ag féachaint do Rialachán (AE) 2021/1058 ó Pharlaimint na hEorpa agus ón gComhairle 
an 24 Meitheamh 2021 maidir le Ciste Forbraíochta Réigiúnaí na hEorpa agus maidir 
leis an gCiste Comhtháthaithe11,

– ag féachaint do Rialachán (AE) 2021/1059 ó Pharlaimint na hEorpa agus ón gComhairle 
an 24 Meitheamh 2021 maidir le forálacha sonracha le haghaidh sprioc an chomhair 
chríochaigh Eorpaigh (Interreg) a fhaigheann tacaíocht ó Chiste Forbraíochta Réigiúnaí 
na hEorpa agus ionstraimí maoinithe sheachtraigh12,

– ag féachaint do theachtaireacht ón gCoimisiún an 14 Iúil 2021 dar teideal EU Border 

6 IO C 28, 27.1.2020, lch. 40.
7 IO C 433, 23.12.2019, lch. 24.
8 https://ec.europa.eu/regional_policy/en/newsroom/consultations/border-2020/ 
9 IO L 437, 28.12.2020, lch. 108.
10 IO C 106, 26.3.2021.lch. 12.
11 IO L 231, 30.6.2021, lch. 60.
12 IO L 231, 30.6.2021, lch. 94.

https://ec.europa.eu/regional_policy/en/newsroom/consultations/border-2020/

Regions: Living labs of European integration [Réigiúin teorann an Aontais Eorpaigh: 
Saotharlanna beo na lánpháirtíochta Eorpaí] (COM(2021)0393),

– ag féachaint don Tuarascáil Speisialta ón bPainéal Idir-Rialtasach ar an Athrú Aeráide 
(IPCC) dar teideal Climate Change 2021: the Physical Science Basis. Working Group I 
contribution to the Sixth Assessment Report of the Intergovernmental Panel on Climate 
Change [Athrú Aeráide 2021: An Bunús Eolaíochta Fisicí. Ionchur ó Mheitheal I don 
Séú Tuarascáil Mheasúnachta ón bPainéal Idir-Rialtasach ar an Athrú Aeráide], a 
foilsíodh an 7 Lúnasa 202113,

– ag féachaint do Rialachán (AE) 2021/1755 ó Pharlaimint na hEorpa agus ón gComhairle 
an 6 Deireadh Fómhair 2021 lena mbunaítear an Cúlchiste Coigeartaithe Brexit14,

– ag féachaint do rún ó Choiste Eorpach na Réigiún an 29 Deireadh Fómhair 2021 maidir 
le fís don Eoraip: a bhfuil i ndán don chomhar trasteorann15,

– ag féachaint do na trí fhoilseachán théamacha ón gCoimisiún agus ó Chomhlachas 
Réigiúin Teorann na hEorpa an 9 Nollaig 2021 maidir le constaicí agus réitigh ar 
chomhar trasteorann in AE, dar teideal More and better cross-border public services 
[Tuilleadh seirbhísí poiblí trasteorann agus seirbhísí poiblí trasteorann níos fearr]16, 
Vibrant cross-border labour markets [Margaí saothair trasteorann bríomhara]17, agus 
Border regions for the European Green Deal [Réigiúin Teorann don Chomhaontú Glas 
don Eoraip]18,

– ag féachaint do thuarascáil ón gCoimisiún agus ó Chomhlachas Réigiúin Teorann na 
hEorpa an 9 Nollaig 2021 dar teideal B-solutions: Solving Border Obstacles. A 
Compendium 2020-2021 [B-réitigh: Constaicí Teorann a Réiteach. Coimre 
2020-2021]19,

– ag féachaint don togra le haghaidh Rialachán ó Pharlaimint na hEorpa agus ón 

13 https://www.ipcc.ch/report/sixth-assessment-report-working-group-i/ 
14 IO L 357, 8.10.2021, lch. 1.
15 IO C 440, 29.10.2021, lch. 6.
16 An Coimisiún Eorpach, Ard-Stiúrthóireacht an Bheartais Réigiúnaigh agus Uirbigh, Brustia, G., 
Dellagiacoma, A., Cordes, C., et al., More and better cross-border public services : obstacles and solutions to 
cross-border cooperation in the EU [Tuilleadh seirbhísí poiblí trasteorann agus seirbhísí poiblí trasteorann níos 
fearr: constaicí agus réitigh ar chomhar trasteorann san Aontas Eorpach], Oifig Foilseachán an Aontais Eorpaigh, 
2021, https://data.europa.eu/doi/10.2776/912236
17 An Coimisiún Eorpach, Ard-Stiúrthóireacht an Bheartais Réigiúnaigh agus Uirbigh, Brustia, G., 
Dellagiacoma, A., Cordes, C., et al., Vibrant cross-border labour markets : obstacles and solutions to cross-
border cooperation in the EU [Margaí saothair trasteorann bríomhara: constaicí agus réitigh ar chomhar 
trasteorann san Aontas Eorpach], Oifig Foilseachán an Aontais Eorpaigh, 2021, 
https://data.europa.eu/doi/10.2776/094950
18 An Coimisiún Eorpach, Ard-Stiúrthóireacht an Bheartais Réigiúnaigh agus Uirbigh, Brustia, G., 
Dellagiacoma, A., Cordes, C., et al., Border regions for the European Green Deal : obstacles and solutions to 
cross-border cooperation in the EU [Réigiúin Teorann don Chomhaontú Glas don Eoraip : constaicí agus réitigh 
ar chomhar trasteorann san Aontas Eorpach, Oifig Foilseachán an Aontais Eorpaigh, 2021, 
https://data.europa.eu/doi/10.2776/475773
19 An Coimisiún Eorpach, Ard-Stiúrthóireacht an Bheartais Réigiúnaigh agus Uirbigh, Brustia, G., 
Dellagiacoma, A., Cordes, C., et al., B-solutions, solving border obstacles : a compendium 2020-2021 [B-réitigh: 
Constaicí Teorann a Réiteach. Coimre 2020-2021], Oifig Foilseachán an Aontais Eorpaigh, 2021, 
https://data.europa.eu/doi/10.2776/625110

https://www.ipcc.ch/report/sixth-assessment-report-working-group-i/
https://data.europa.eu/doi/10.2776/912236
https://data.europa.eu/doi/10.2776/094950
https://data.europa.eu/doi/10.2776/475773
https://data.europa.eu/doi/10.2776/625110

gComhairle an 14 Nollaig 2021 lena leasaítear Rialachán (AE) 2016/399 maidir le Cód 
an Aontais maidir leis na rialacha lena rialaítear gluaiseacht daoine thar theorainneacha 
(COM(2021)0891),

– ag féachaint do thuarascáil ó IPCC an 4 Aibreán 2022 dar teideal Climate Change 2022: 
Mitigation of Climate Change [Athrú Aeráide 2022: Maolú ar an Athrú Aeráide],

– ag féachaint do Riail 54 dá Rialacha Nós Imeachta,

– ag féachaint do thuarascáil ón gCoiste um Fhorbairt Réigiúnach (A9-0222/2022),

A. de bhrí go bhfuil 40 teorainn talún inmheánacha agus réigiún teorann inmheánaí san 
Aontas Eorpach agus sna tíortha comharsanacha is gaire dó atá i gComhlachas 
Saorthrádála na hEorpa, agus de bhrí go gcuimsíonn na réigiúin sin 40 % de chríoch 
AE, ar réigiúin iad ina bhfuil cónaí ag 30 % de dhaonra AE, ina dtáirgtear beagnach aon 
trian de OTI an Aontais agus a bhfuil acmhainneacht shuntasach acu borradh níos mó a 
chur faoina gheilleagair;

B. de bhrí gur gnách go mbíonn dálaí forbartha nach bhfuil chomh fabhrach céanna ag 
réigiúin teorann, go háirithe iad siúd a bhfuil dlús íseal daonra iontu agus, go háirithe, 
ceantair thuaithe, agus nach mbíonn rath eacnamaíoch orthu go ginearálta i gcomparáid 
le réigiúin eile laistigh de na Ballstáit, agus de bhrí nach bhfuil lánúsáid á baint as a n-
acmhainneacht eacnamaíoch;

C. de bhrí, in ainneoin na n-iarrachtaí a rinneadh, go bhfuil roinnt mhaith bacainní 
riaracháin, teanga agus dlíthiúla fós ann agus go gcuireann siad bac ar an bhfás 
inbhuanaithe, ar an bhforbairt shocheacnamaíoch agus ar an gcomhtháthú idir réigiúin 
teorann agus laistigh díobh; de bhrí go n-iarrtar tuilleadh comhair agus comhar níos 
doimhne idir údaráis sna Ballstáit chomharsanacha; de bhrí go mbainfeadh réigiúin 
teorann tairbhe as ionstraim dlí fhornáisiúnta a d’fhéadfadh teacht timpeall ar iarmhairtí 
diúltacha a d’fhéadfadh eascairt as gníomhaíochtaí na mBallstát a dhéanann an margadh 
aonair a ilroinnt;

D. de bhrí go n-aithnítear go bhfuil gá fós le cur chuige ón mbun aníos i mbeartas 
comhtháthaithe Eorpach a neartú agus gur cheart bainistiú níos dírí ar chistí ó bhuiséad 
bheartas comhtháthaithe AE a chur de chúram ar na hinstitiúidí agus na gníomhaithe atá 
gar do na saoránaigh, amhail Grúpálacha Eorpacha um Chomhar Críochach; de bhrí go 
bhfuil ról tábhachtach ag tionscadail ar mhionscála agus trasteorann ina leith sin maidir 
le daoine a thabhairt le chéile, agus ar an gcaoi sin, deiseanna nua a chur ar fáil 
d’fhorbairt áitiúil inbhuanaithe agus do chomhar trasteorann;

E. de bhrí go bhfuil bacainní an-sonrach roimh roinnt earnálacha a éilíonn comhordú níos 
fearr ar leibhéal AE, amhail earnáil an fhíona agus earnáil na mbiotáillí, atá faoi réir 
rómhaorlathas trom ar thrádáil i dtíortha comharsanacha; de bhrí nach mór réitigh 
phraiticiúla, amhail rochtain ar ionaid ilfhreastail, a chur ar fáil d’oibreoirí 
eacnamaíocha nuair is féidir;

F. de bhrí, le paindéim COVID-19, go bhfuil sé níos deacra na bacainní sin a shárú, agus 
de bhrí go mbíonn ar oibrithe trasteorann dul i ngleic ar bhonn laethúil le staid ina bhfuil 
rialacha sláinte éagsúla agus fritorthúla i bhfeidhm ar an dá thaobh den teorainn;

G. de bhrí gur nocht dúnadh teorainneacha náisiúnta mar gheall ar phaindéim COVID-19 
leochaileacht agus idirspleáchas uathúil réigiúin trasteorann na hEorpa; de bhrí go raibh 
iarmhairtí díobhálacha eacnamaíocha mar thoradh ar shuaitheadh ar shaorghluaiseacht 
earraí, seirbhísí, daoine agus trealaimh leighis bhunriachtanaigh;

H. de bhrí go raibh dúnadh sealadach seirbhísí trasteorann poiblí agus cúraim sláinte ina 
mbagairt ar shlite beatha oibrithe trasteorann agus go raibh cruatan airgeadais 
d’fhiontair bheaga agus mheánmhéide (FBManna) i réigiúin teorann mar thoradh air 
sin; de bhrí go raibh géarchéim COVID-19 freagrach as teacht chun cinn dúshlán 
dlíthiúil agus riaracháin nua i réigiúin teorann, amhail teilea-obair, agus de bhrí go 
dtugann teilea-oibrithe aghaidh ar shaincheisteanna a bhaineann le cosaint shóisialta 
agus dlíthe cánach;

I. de bhrí go ndearnadh gníomhartha suntasacha dlúthpháirtíochta idir Ballstáit 
chomharsanacha mar fhreagairt ar phaindéim COVID-19 freisin, ar an leibhéal náisiúnta 
agus ar an leibhéal áitiúil araon;

J. de bhrí go bhfuil roinnt réigiúin teorann ag tabhairt aghaidh ar dhúshláin chriticiúla 
bonneagair nach bhfacthas a leithéid riamh roimhe seo a bhaineann le géarchéim na 
ndídeanaithe mar gheall ar fhogha míleata leanúnach na Rúise san Úcráin; de bhrí go 
gcuireann an staid nua iar-COVID lena leochaileacht freisin;

K. de bhrí go ndéantar críocha nádúrtha a scoilteadh rómhinic fós le teorainneacha 
náisiúnta, rud a fhágann nach bhfuil an chosaint a thugtar dóibh agus an bainistiú a 
dhéantar orthu chomh héifeachtach céanna, go háirithe ós rud é go gcuirtear creataí 
dlíthiúla i bhfeidhm ar bhealaí éagsúla;

L. de bhrí go léiríonn ollimeacht ó réigiúin teorann, go háirithe ó thaobh daoine óga agus 
lucht saothair oilte de, an easpa deiseanna eacnamaíocha sna réigiúin sin agus go 
bhfágann sé sin nach bhfuil siad chomh tarraingteach céanna ó thaobh fostaíochta agus 
forbairt eacnamaíoch inbhuanaithe de; de bhrí go bhfuil easpa deiseanna foghlama 
teanga ann, chomh maith le heaspa tionscnamh lena n-ardaítear feasacht ar na tairbhí do 
chónaitheoirí teorann a bhaineann le teanga chomharsanach a fhoghlaim; de bhrí nach 
ndearnadh gach doiciméad riaracháin a aistriú go teangacha na mBallstát teorann; de 
bhrí gur cheart do na Ballstáit bearta a dhéanamh chun an staid sin a leigheas agus gur 
cheart don Choimisiún comhairle a chur orthu maidir leis an bpróiseas sin;

M. de bhrí, le Rialachán Interreg nua le haghaidh 2021-2027, go bhfuil creat soiléir 
tacaíochta airgeadais ag réigiúin teorann anois le haghaidh rialachas trasteorann níos 
fearr chun an téarnamh eacnamaíoch a spreagadh, chun comhthionscnaimh chomhshaoil 
a chruthú agus chun éifeachtaí an athraithe aeráide a mhaolú;

N. de bhrí go bhfuil tabhairt i gcrích na gComhaontuithe Comhpháirtíochta i gcomhthéacs 
bheartas comhtháthaithe 2021-2027 ag titim ar gcúl, rud a bhaineann an bonn de 
leithdháileadh acmhainní ríthábhachtacha sna críocha atá i ngátar;

O. de bhrí gur féidir le comhar trasteorann ilroinnte agus neamhleor a bheith ina chúis le 
leochaileacht mhéadaithe i leith tubaistí nádúrtha agus teagmhais adhaimsire i réigiúin 
teorann;

P. de bhrí go bhfuil AE comhdhéanta de réigiúin trasteorann mhuirí freisin i bhfoirm 
oileán sa Mheánmhuir agus réigiúin is forimeallaí san Aigéan Atlantach agus san 
Aigéan Indiach; de bhrí, mar gheall ar iargúltacht gheografach roinnt oileáin Eorpacha, 
in éineacht lena staid mar réigiúin teorann, go nochtar iad do theaglaim srianta ar an 
margadh saothair agus i réimsí an iompair agus an chúraim sláinte, rud a chuireann 
isteach go mór ar a n-acmhainneacht fáis;

Q. de bhrí go n-aithnítear go bhfuil gá le hathruithe ar mhodhanna maoiniúcháin i réigiúin 
teorann mar gheall ar leochaileacht uathúil na réigiún teorann chun machaire comhréidh 
a chruthú ar deireadh do réigiúin teorann i leith croíthailte; de bhrí go moltar, thairis sin, 
go n-áireofaí ar na hathruithe sin ‘billiún críochthalaimh’ arna choigeartú ó thaobh 
boilscithe de a asbhaint ó bhuiséad comhtháthaithe an Aontais agus é a fhorchoimeád go 
sonrach do réigiúin teorann;

R. de bhrí go meastar gurbh cuidiú é glacadh an togra le haghaidh rialachán maidir le sásra 
trasteorann Eorpach, a d’fhoilsigh an Coimisiún i mí na Bealtaine 2018 ar mholadh ó 
iarUachtaránacht Lucsamburg ar an gComhairle, le 30 % ar a laghad, agus gach seans le 
50 % fiú, de na bacainní aitheanta ar chomhar trasteorann a shárú;

1. á chur in iúl gur geal léi an teachtaireacht a d’fhoilsigh an Coimisiún in 2021 dar teideal 
EU border regions: living labs of European integration [Réigiúin teorann an Aontais: 
saotharlanna beo na lánpháirtíochta Eorpaí], lena n-áirítear faisnéis mhionsonraithe faoi 
na bacainní atá roimh réigiúin teorann san Aontas;

Saintréithe sonracha na réigiún teorann

2. á mheabhrú go dtugtar aitheantas in Airteagal 174 CFAE do na dúshláin atá os comhair 
na réigiún teorann agus go leagtar síos ann gur cheart don Aontas aird ar leith a 
thabhairt ar na réigiúin sin agus gníomhaíochtaí á ndéanamh aige chun comhtháthú 
eacnamaíoch, sóisialta agus críochach san Aontas a neartú;

3. ag cur béim ar an bhfíoras go bhfuil na dúshláin atá os comhair réigiúin teorann, go 
háirithe na réigiúin teorann nach bhfuil acu ach teorainneacha muirí, mar 
theorainneacha sonracha lena riachtanais féin, chomh maith le limistéir thuaithe agus 
limistéir ina bhfuil daonra an-íseal, éagsúil ó réigiún amháin go dtí an chéad réigiún eile 
ag brath ar na himthosca dlíthiúla, riaracháin, teanga, cultúrtha, socheacnamaíocha, 
comhshaoil, déimeagrafacha agus geografacha a bhfuil feidhm acu sa réigiún lena 
mbaineann; ag cur béim ar an ngá atá le cistí AE a úsáid go héifeachtach agus a 
chomhordú níos fearr chun cur chuige níos cuimsithí a áirithiú maidir leis na dúshláin 
thuasluaite; á iarraidh go mbeadh údaráis áitiúla agus pobail áitiúla rannpháirteach mar 
chuid de chreat rialachais il-leibhéil, mar aon le cuir chuige shaincheaptha atá 
comhtháite, saincheaptha agus réigiúnsonrach; á chur i bhfáth gur gá machnamh a 
dhéanamh ar na dúshláin atá os comhair roinnt réigiúin teorann a bhaineann le fogha 
leanúnach na Rúise san Úcráin;

4. ag moladh go ndéanfaí tionscnamh AE chun cúrsaí teanga a chur ar fáil do theangacha 
comharsanacha ar chostas íseal do rannpháirtithe i ngach réigiún NUTS-3 a bhfuil 
teorainn ag a gcríoch le Ballstát comharsanach; ag tathant freisin go mbeadh sé de 
chúram ar an tionscnamh sin de chuid AE feasacht a mhúscailt maidir leis na tairbhí a 
bhaineann leis an teanga chomharsanach a fhoghlaim;

5. á chur i bhfáth gur cheart go ndéanfaí ualaí díréireacha amhail na míbhuntáistí 
struchtúracha bunúsacha a bhíonn ag gach réigiún teorann a chúiteamh le córas ar leith 
le haghaidh cabhair réigiúnach atá deartha go sonrach do réigiúin teorann;

6. á iarraidh go ndéanfaí 0.26 % de bhuiséad bheartas comhtháthaithe AE a chur i leataobh 
go heisiach chun réigiúin teorann a fhorbairt ag tús gach clárthréimhse nua, ag tosú leis 
an tréimhse 2028-2034 (‘billiún críochthalaimh’); á mholadh, thairis sin, i gcás nach n-
úsáidtear na cistí sin sna réigiúin teorann, gur cheart an méid atá fágtha dul ar ais chuig 
buiséad comhtháthaithe an Aontais;

7. á mholadh go gcuirfí an ‘billiún críochthalaimh’ de chúram ar na Grúpálacha Eorpacha 
um Chomhar Críochach (GECCanna) nó ar réigiúin teorann ina bhfuil struchtúir 
inchomparáide; á iarraidh go dtabharfaí ardleibhéal neamhspleáchais do GECCanna nó 
do struchtúir inchomparáide maidir le húsáid cistí agus roghnú tionscadal;

8. á iarraidh ar na Ballstáit deireadh a chur leis na bacainní atá ann cheana agus leibhéal 
níos mó neamhspleáchais a lamháil do GECCanna maidir le roghnú tionscadal agus 
úsáid cistí, go háirithe trí GECCanna a shainaithint mar údaráis bhainistíochta de chláir 
Interreg i gcomhréir le hAirteagal 45(4) de Rialachán Interreg, trí acmhainn 
institiúideach agus airgeadais GECCanna a fheabhsú i gcomhréir le hAirteagal 14(4) de 
Rialachán Interreg nó trí GECCanna a cheapadh mar thairbhithe a bhainistíonn cistí do 
thionscadail bheaga, i gcomhréir le hAirteagal 25(2) de Rialachán Interreg; ag moladh 
don Choimisiún dreasachtaí a chruthú do na Ballstáit chun úsáid a bhaint as na roghanna 
thuas chun ról níos substaintiúla a thabhairt do GECCanna d’fhonn cuspóir beartais 5 de 
bheartas comhtháthaithe an Aontais le haghaidh 2021-2027 a chur chun feidhme i 
ndáiríre: Eoraip atá níos gaire do na saoránaigh;

9. á mholadh go ndéanfaí athruithe ar Threoirlínte an Aontais maidir le Cabhair 
Réigiúnach; á mholadh, ós rud é go gceadaítear do níos lú ná leath de dhaonra iomlán 
AE cabhair réigiúnach a fháil ag an am céanna, go dtabharfaí tosaíocht do réigiúin 
teorann laistigh den riail sin;

Athléimneacht trí chomhar institiúideach níos dlúithe

10. á chur in iúl gur geal léi an dul chun cinn atá déanta go dtí seo ag an gCoimisiún maidir 
lena phlean gníomhaíochta do 2017 a chur chun feidhme, go háirithe tríd an tionscnamh 
‘b-réiteach’ – lena rabhthas in ann tacaíocht dhlíthiúil agus riaracháin a thabhairt 
d’údaráis i réigiúin teorann agus 90 cás de chonstaicí ar idirghníomhaíocht a réiteach – 
agus tríd an tacaíocht arna tabhairt chun rochtain ar fhostaíocht a fheabhsú, ilteangachas 
i réigiúin trasteorann a chur chun cinn agus saoráidí cúraim sláinte a chomhthiomsú;

11. á iarraidh ar institiúidí AE agus ar na Ballstáit feasacht a mhúscailt i measc na réigiún 
trasteorann maidir leis an bhféidearthacht tacaíocht a fháil ón gCoimisiún faoin 
tionscnamh b-réiteach; á chur i bhfios go láidir go bhféadfadh comhroinnt eolais faoi 
réitigh rathúla rannchuidiú le teacht chun cinn bacainní nua riaracháin agus dlíthiúla a 
réiteach agus a chosc;

12. á chur i bhfios go láidir, áfach, nach féidir le b-réitigh amháin freagairt iomchuí agus 
éifeachtach a léiriú ar na bacainní dlíthiúla agus riaracháin a dhéanann difear do réigiúin 
teorann;

13. á aithint a thábhachtaí atá an ról atá ag macrairéigiúin, ag Eora-réigiúin, ag eagraíochtaí 
neamhbhrabúis agus ag comhlachais neamhbhrabúis maidir le leasanna comhchoiteanna 
a chur chun cinn agus i ndáil leis an gcomhar trasteorann; á iarraidh ar an gCoimisiún 
tús a chur le measúnú domhain ar straitéisí macrairéigiúnacha, chun meastóireacht a 
dhéanamh ar a gcomhleanúnachas le tosaíochtaí athnuaite comhshaoil agus digiteacha 
an Aontais;

14. á mheabhrú, in ainneoin na n-iarrachtaí a rinneadh, go bhfuil roinnt mhaith bacainní 
riaracháin, dlí agus teanga fós ann, rud a chuireann bac ar an bhfás inbhuanaithe, ar an 
bhforbairt shocheacnamaíoch agus ar an gcomhtháthú idir réigiúin teorann agus laistigh 
díobh;

15. ag tabhairt dá haire gur de chineál dlíthiúil iad formhór na mbacainní a chuireann bac ar 
chomhar trasteorann, a eascraíonn as dlíthe náisiúnta éagsúla nó as dlíthe ginearálta AE; 
á mheabhrú, dá bhrí sin, gur eisigh an Coimisiún togra le haghaidh rialachán maidir le 
sásra trasteorann Eorpach in 2018 (COM(2018)0373);

16. á chur i bhfios go bhfuil rochtain ar sheirbhísí poiblí ríthábhachtach don 150 milliún 
duine i limistéir trasteorann inmheánacha, agus gur minic a bhíonn an iliomad bacainní 
dlí agus riaracháin ina ndris chosáin uirthi; á iarraidh ar an gCoimisiún agus ar na 
Ballstáit, dá bhrí sin, a n-iarrachtaí a uasmhéadú chun deireadh a chur leis na bacainní 
sin, go háirithe a mhéid a bhaineann le seirbhísí sláinte, iompar, oideachas, 
soghluaisteacht an lucht saothair agus an comhshaol;

17. ag cur béim ar an bhfíoras go rannchuideodh sásra trasteorann Eorpach, mar a mhol an 
Coimisiún, le níos mó ná 50 % de na bacainní lena mbaineann a bhaint, lena n-áirítear 
na bacainní a eascraíonn as easpa iompair phoiblí trasteorann agus as rochtain theoranta 
ar sheirbhísí fostaíochta, oideachais, cultúrtha agus fóillíochta; á chur in iúl gur oth léi, 
agus an méid sin á chur san áireamh, go bhfuil bac curtha ag an gComhairle ar an 
bpróiseas reachtach a bhaineann leis an sásra trasteorann Eorpach; á mheabhrú go bhfuil 
sé mar aidhm leis an sásra sin comhar a éascú idir réigiúin trasteorann maidir le 
tionscadail chomhpháirteacha i réimsí éagsúla (bonneagar, cúram sláinte, saothar, etc.) 
trí chead a thabhairt do cheann amháin acu forálacha dlíthiúla an Bhallstáit 
chomharsanaigh a chur i bhfeidhm má tá constaicí dlí ag baint le cur i bhfeidhm a 
dhlíthe féin;

18. ag tabhairt dá haire gur thacaigh tromlach mór sa Pharlaimint leis an togra maidir le 
sásra trasteorann Eorpach i mí Feabhra 2019, agus le linn na díospóireachta sa suí 
iomlánach tar éis na ceiste ó bhéal chuig an gComhairle i mí Dheireadh Fómhair 2021; 
á mheabhrú gur áiríodh i seasamh Pharlaimint na hEorpa ar an gcéad léamh maidir leis 
an rialachán seo foirmlithe sonracha lena n-áiritheofaí a chur i bhfeidhm deonach, agus 
ar an gcaoi sin ábhair imní na mBallstát a mhaolú;

19. á iarraidh ar an gCoimisiún an togra reatha a leasú, agus na conclúidí ó sheirbhísí dlí na 
Comhairle agus na Parlaiminte á gcur san áireamh, d’fhonn cothromaíocht a bhaint 
amach idir seasaimh faoi seach na gcomhreachtóirí; á iarraidh ar an gCoimisiún a 
áirithiú go gcuirfear san áireamh sa togra seo neartú na réigiún trasteorann, agus an 
damáiste intuartha a thuar sna réigiúin is mó a ndéanfaidh iarmhairtí fhogha na Rúise 
faoin Úcráin difear dóibh; á iarraidh ar an gCoimisiún an chaibidlíocht leis na Ballstáit a 

thosú arís d’fhonn córas a ghlacadh go mear chun bacainní teorann dlíthiúla nó 
riaracháin a imréiteach mar iarracht ar an saol a dhéanamh níos éasca d’áitritheoirí na 
réigiún trasteorann;

20. á chur in iúl gur geal léi gur glacadh treoirthionscadal an Tionscnaimh Comhtháite 
maidir le Freagairt do Ghéarchéimeanna Trasteorann (CB-CRII), a bhfuil sé mar aidhm 
leis athléimneacht na réigiún teorann a threisiú i leith géarchéimeanna a bheidh ann 
amach anseo; ag tathant ar Ard-Stiúrthóireacht an Bheartais Réigiúnaigh agus Uirbigh 
de chuid an Choimisiúin an tionscadal a chur chun feidhme20;

21. ag cur béim ar an bhfíoras, in éineacht leis an damáiste a rinne COVID-19, go háirithe 
dúnadh na dteorainneacha a spreag sé, go bhfuil ar réigiúin teorann aghaidh a thabhairt 
freisin ar iarmhairtí Brexit, rud a chruthaíonn bacainní nua ar shaorthrádáil agus a 
chuireann isteach go mór ar thrádáil trasteorann idir AE agus an Ríocht Aontaithe, ar 
nithe iad a dhéanann an saol níos deacra do ghnólachtaí agus do shaoránaigh i réigiúin 
teorann; á chur in iúl gur geal léi, ina leith sin, an comhaontú ar thángthas air maidir le 
Cúlchiste Coigeartaithe Brexit chun tacaíocht airgeadais agus dhlíthiúil a chur ar fáil do 
na Ballstáit agus do na réigiúin a ndéanann Brexit difear dóibh;

Seirbhísí poiblí trasteorann atá níos líonmhaire agus níos fearr

22. ag tabhairt dá haire, agus é ina dhíol spéise di, gur léiríodh sa chomhairliúchán poiblí 
maidir le constaicí teorann a shárú a rinne an Coimisiún in 2020 gurbh iad na 
príomhfhadhbanna a bhí ag daoine a bhí ina gcónaí i limistéir teorann, i measc nithe 
eile, easpa seirbhísí iompair phoiblí trasteorann iontaofa, easpa seirbhísí digiteacha agus 
a n-idir-inoibritheacht trasteorann theoranta, bacainní a bhí ann go díreach mar gheall ar 
dhifríochtaí teanga, agus bacainní a bhaineann le próisis reachtacha agus le 
héagsúlachtaí eacnamaíocha;

23. ag tabhairt dá haire go bhfuil tarraingteacht na limistéar trasteorann don saol agus don 
infheistíocht ag brath go mór ar cháilíocht na beatha, ar infhaighteacht seirbhísí poiblí 
agus tráchtála do shaoránaigh agus do ghnólachtaí, agus ar cháilíocht an iompair, ar 
dálaí iad nach féidir a bhaint amach agus a choinneáil ach amháin le dlúthchomhar idir 
údaráis náisiúnta, réigiúnacha agus áitiúla chomh maith le gnólachtaí ar an dá thaobh 
den teorainn;

24. á chur i bhfáth go bhfuil ról ríthábhachtach ag infheistíochtaí i seirbhísí poiblí 
ardcháilíochta maidir le hathléimneacht shóisialta a chothú agus dul i ngleic le 
géarchéimeanna eacnamaíocha, sláinte agus sóisialta;

25. á chur i bhfios, dá dtabharfaí isteach seirbhísí poiblí trasteorann níos fearr, go gcuirfí 
feabhas, ní hamháin ar cháilíocht beatha iad siúd a bhfuil cónaí orthu i limistéir 
trasteorann, ach go bhfágfadh sé go mbeadh na seirbhísí sin níos costéifeachtaí;

26. ag cur béim ar an bhfíoras nach leor fós comhordú na seirbhísí iompair i réigiúin 
trasteorann mar gheall, i bpáirt, ar naisc atá easnamhach nó nach bhfuil i seirbhís a 
thuilleadh, rud a chuireann bac ar shoghluaisteacht agus a loiteann féidearthachtaí le 
haghaidh forbairt trasteorann; ag cur béim ar an bhfíoras, ina theannta sin, go gcuirtear 

20 https://www.europarl.europa.eu/cmsdata/214920/budg2021-doc6-tab-en.pdf

https://www.europarl.europa.eu/cmsdata/214920/budg2021-doc6-tab-en.pdf

bac ar fhorbairt an bhonneagair iompair trasteorann inbhuanaithe mar gheall ar 
chastacht na rialacha agus na rialachán dlíthiúil agus riaracháin;

27. á chur i bhfios go láidir go bhféadfadh sé nach é an réiteach is fearr i gcónaí bonneagar 
iompair trasteorann breise a chruthú, agus é costasach agus dúshlánach ó thaobh an 
chomhshaoil de, agus, dá bhrí sin, á chur i bhfios go láidir go bhfuil acmhainneacht ag 
bearta boga chun borradh a chur faoi naisc iompair trasteorann, amhail comhordú níos 
fearr ar sceidil iompair phoiblí, pleanáil chuimsitheach agus úsáid nuálaíochtaí 
saincheaptha ag údaráis áitiúla agus réigiúnacha trasteorann a bhfuil neamhspleáchas 
leordhóthanach acu chun comhspriocanna a shaothrú; ag cur béim ar an bhfíoras gur 
cheart go gcomhlíonfadh forbairt bonneagair nua iompair phoiblí ceanglais 
inbhuanaitheachta agus costéifeachtúlachta; á iarraidh, dá bhrí sin, go ndéanfaí an Ciste 
um Aistriú Cóir a leithdháileadh go tráthúil chun ról gníomhach na réigiún teorann a 
áirithiú maidir le spriocanna an Chomhaontaithe Ghlais don Eoraip a bhaint amach;

28. ag cur béim ar ról an bheartais chomhtháthaithe maidir le haghaidh a thabhairt ar na 
príomhdhúshláin atá os comhair earnáil iompair an Aontais, lena n-áirítear Limistéar 
Iompair Eorpach Aonair a fhorbairt a fheidhmíonn go maith, lena nasctar an Eoraip trí 
ghréasáin bonneagair iompair atá nua-aimseartha, ilmhódach agus sábháilte agus trí 
aistriú chuig soghluaisteacht íseal-astaíochtaí, inter alia trí thacú leis na naisc bheaga 
iarnróid trasteorann atá ar iarraidh a thabhairt chun críche, agus ar an gcaoi sin 
rannchuidiú le lánpháirtiú Eorpach na réigiún teorann;

29. á iarraidh ar na Ballstáit creat dlíthiúil níos láidre agus níos soiléire a chur ar bun chun 
cáilíocht agus éifeachtúlacht na seirbhísí poiblí a fheabhsú; ag cur béim ar an bhfíoras 
gur príomhuirlis í an mhapáil a dhéanann an Coimisiún ar na naisc iarnróid atá in 
easnamh chun go mbeifear in ann dul chun cinn a dhéanamh ina leith sin;

30. á chur i bhfáth gur gá oidhreacht pholaitiúil éifeachtach a thógáil do Bhliain Eorpach an 
Iarnróid, go háirithe sna réigiúin trasteorann; á chur i bhfios go dtugtar, le gné Eorpach 
agus trasteorann na n-iarnród, daoine níos gaire dá chéile, go gcuirtear ar a gcumas an 
tAontas a fhiosrú ina éagsúlacht uile agus go gcothaítear comhtháthú socheacnamaíoch 
agus críochach, go háirithe trí fheabhas a chur ar nascacht laistigh dá fhorimeall 
geografach agus lena fhorimeall geografach, lena n-áirítear trí bhíthin naisc réigiúnacha 
trasteorann; á chur in iúl gur geal léi gur bunaíodh comhpháirtíochtaí chun seirbhísí 
comhchoiteanna a fhorbairt, agus gur ndearnadh amchláir agus ticéadú a 
chomhchuibhiú i roinnt réigiúin trasteorann; á iarraidh ar an gCoimisiún leanúint de 
thacaíocht a thabhairt don chineál sin tionscnaimh agus á iarraidh air iompar rothar ar 
thraenacha trasteorann a spreagadh;

31. á iarraidh go ndéanfaí digitiú méadaithe ar sheirbhísí poiblí agus beartais idir-
inoibritheachta atreisithe chun a áirithiú gur seirbhísí idir-inoibritheach agus trasteorann 
a bheidh i seirbhísí poiblí digiteacha mar réamhshocrú; á thabhairt chun suntais a 
thábhachtaí atá tacaíocht don nuálaíocht dhigiteach i measc seirbhísí poiblí agus 
cuideachtaí i réigiúin trasteorann agus á chur in iúl gur geal léi ina leith sin na Moil 
Nuálaíochta Digití Eorpacha;

Margaí saothair trasteorann dinimiciúla

32. á chur in iúl gur geal léi an iliomad beart tábhachtach a rinneadh chun aghaidh a 

thabhairt ar na neamhshiméadrachtaí socheacnamaíocha sna limistéir teorann; á chur in 
iúl gur oth léi, áfach, an easpa measúnuithe sonracha agus staidreamh comparáideach 
lenar féidir forléargas a fháil ar imthosca socheacnamaíocha FBManna trasteorann, rud 
is mó arb údar díomá é ós rud é gurb iad FMBanna is siocair le 67 % den fhostaíocht 
iomlán agus le beagnach 60 % de bhreisluach an Aontais;

33. á iarraidh ar an gCoimisiún grinnanailís a dhéanamh ar imthosca socheacnamaíocha 
FBManna trasteorann, agus measúnuithe sonracha agus staidreamh comparáideach a 
bhailiú;

34. á chur i bhfios, de réir an ochtú tuarascáil chomhtháthaithe ón gCoimisiún21, go léirítear 
le táscairí Interreg nach raibh ach 68 % de spriocanna 2023 le haghaidh 
shoghluaisteacht trasteorann an lucht saothair bainte amach faoi dheireadh 2020, cé i 
réimsí eile gur baineadh amach na spriocanna suas le 495 %; ag spreagadh na mBallstát 
chun leanúint ar aghaidh ar an mbealach sin chun spriocanna 2023 a bhaint amach;

35. á aithint a thábhachtaí atá sé do na Ballstáit ioncaim chánach, córais slándála sóisialta 
agus éagsúlacht na gcánacha náisiúnta a áirithiú; ag tacú le dlúthfhaireachán a 
dhéanamh ar chur chun feidhme phacáiste cánach an Choimisiúin an 15 Iúil 2020, agus 
á ghealladh go ndéanfaidh sí é, chun cánachas atá cothrom, éifeachtúil, inbhuanaithe 
agus fabhrach don digitiú a áirithiú;

36. á chur i bhfios go láidir, áfach, in éagmais soláthar leormhaith post nó deiseanna 
eacnamaíocha eile agus i bhfianaise leibhéal íseal na dtuarastal, gur gnách le lucht 
saothair atá dea-oilte bogadh go réigiúin ina bhfuil soláthar leormhaith de na deiseanna 
sin, rud a fhágann go bhfuil an staid i limistéir teorann iargúlta níos dúshlánaí fós;

37. á chreidiúint gur cheart an beartas comhtháthaithe a dhíriú níos mó ar infheistíocht a 
dhéanamh i ndaoine ós rud é gur féidir borradh a chur faoi gheilleagair na réigiún 
teorann trí mheascán éifeachtach d’infheistíochtaí sa nuálaíocht, sa chaipiteal daonna, sa 
dea-rialachas agus san acmhainneacht institiúideach;

38. á chreidiúint gur cheart go bhfaigheadh réigiúin teorann a bhfuil dúshláin ar leith ag 
baint leo tacaíocht shaincheaptha (e.g. trí shineirgí níos fearr idir Ciste Forbraíochta 
Réigiúnaí na hEorpa, an Ciste Comhtháthaithe, Ciste Sóisialta na hEorpa Plus agus an 
Ciste Eorpach um Choigeartú don Domhandú) chun straitéisí fadtéarmacha a fhorbairt 
agus a chur chun feidhme bunaithe ar éagsúlú eacnamaíoch, agus beartais athscilithe 
agus athoiliúna d’oibrithe a leagadh as a bpost;

39. ag tathant ar na Ballstáit páirt iomlán a ghlacadh in iarrachtaí an Choimisiúin an 
Limistéar Eorpach Oideachais a chur i gcrích, lena n-áiritheofar, i sineirgí leis an gclár 
oibre scileanna don Eoraip agus leis an Limistéar Eorpach Taighde, rochtain ar 
oideachas agus oiliúint spriocdhírithe ar an dá thaobh de na teorainneacha trí sheirbhísí 
comhroinnte oideachais a chur ar fáil, trí aitheantas frithpháirteach do dhioplómaí, 
scileanna agus cáilíochtaí a áirithiú agus tríd an bhfoghlaim a spreagadh;

21 An Coimisiún Eorpach, Cohesion in Europe towards 2050 - Eighth report on economic, social and territorial 
cohesion [Comhtháthú san Eoraip i dtreo 2050 - An t-ochtú tuarascáil ar an gcomhtháthú eacnamaíoch, sóisialta 
agus críochach], an 9 Feabhra 2022.



RR\1261199GA.docx 15/21 PE704.605v03-00

GA

40. á mholadh go gcuirfí cláir um chomhar chun cinn idir réigiúin teorann AE ag 
teorainneacha seachtracha an Aontais agus réigiúin teorann na dtíortha comharsanacha; 
ag aithint na ndúshlán a bhaineann leis an gcomhar sin i bhfianaise na n-éagsúlachtaí 
rialála idir na réigiúin sin; á mheas gur uirlis thábhachtach é an comhar sin chun beartas 
AE um méadú a chur chun cinn; á thabhairt chun suntais gur féidir le cur chun cinn an 
chomhair trasteorann idir réigiúin chomharsanacha rannchuidiú go mór le haghaidh a 
thabhairt ar dhúshláin mhóra a dhéanann difear don Aontas (e.g. todhchaí inbhuanaithe 
a áirithiú don Mheánmhuir, do Mhuir Bhailt agus d’imchuacha muirí eile; ag áirithiú 
todhchaí inbhuanaithe do na hAlpa, do na Piréiní, do Shléibhte Cairp agus do 
shliabhraon eile; agus ag áirithiú todhchaí inbhuanaithe do na habhantracha móra 
amhail an Réin, an Danóib agus an Meuse);

41. á iarraidh ar an gCoimisiún agus ar na Ballstáit a áirithiú, mar ábhar práinne, go 
ndéanfaí reachtaíocht ábhartha an Aontais a chur chun feidhme agus a fhorfheidhmiú go 
cuí maidir le cearta oibrithe trasteorann agus oibrithe teorann, feabhas a chur ar a 
bhfostaíocht, ar a ndálaí oibre, sláinte agus sábháilteachta, agus aghaidh a thabhairt ar 
an ngá atá le hathbhreithniú a dhéanamh ar an gcreat reachtach atá ann cheana, lena n-
áirítear Rialachán (CE) Uimh. 883/2004 maidir le comhordú na gcóras slándála 
sóisialta22 chun inaistritheacht na gceart a neartú agus comhordú leormhaith slándála 
sóisialta a áirithiú, agus athbhreithniú a dhéanamh ar ról na ngníomhaireachtaí oibre 
sealadaí, na ngníomhaireachtaí earcaíochta, na n-idirghabhálaithe agus na 
bhfochonraitheoirí eile d’fhonn bearnaí cosanta a shainaithint i bhfianaise phrionsabal 
na córa comhionainne; ag tathant ar na Ballstáit agus ar an gCoimisiún aitheantas a 
thabhairt don réaltacht a bhaineann leis an méadú atá tagtha ar an teilea-obair agus do 
na deacrachtaí a bhaineann léi, chun a ráthú go mbeidh rochtain ag na daoine sin a 
dhéanann teilea-obair óna dtír chónaithe ar chearta slándála sóisialta, ar chearta saothair 
agus ar chórais chánach, agus ar chinnteacht maidir leis an údarás atá freagrach as a 
gcumhdach;

42. ag aithint go bhfuil gá le haitheantas níos tapúla agus níos cuimsithí a thabhairt do 
dhioplómaí agus do cháilíochtaí eile a fhaightear tar éis oiliúint a dhéanamh, le cúram 
sláinte feabhsaithe, le leathnú an iompair áitiúil agus fad-achair agus le rochtain níos 
fearr ar fhaisnéis maidir le folúntais i réigiúin teorann; á chur i bhfios go láidir go bhfuil 
gá le méadú ar chistí chun comhordú níos fearr a éascú idir córais dlí agus riaracháin 
náisiúnta chomharsanacha, go háirithe maidir le malartú faisnéise faoin reachtaíocht is 
infheidhme maidir le hoibrithe agus bailiú sonraí maidir le hoibrithe trasteorann, chun 
bearnaí i gcleachtais náisiúnta a dhúnadh, rochtain níos fearr a fháil ar an bhfaisnéis atá 
ar fáil, agus margadh inmheánach saothair intuartha agus inrochtana a chruthú; á chur i 
bhfáth gur bagairt níos mó fós iad na fadhbanna sin d’oibrithe trasteorann ag dul chuig 
tíortha nach tíortha den Aontas Eorpach iad agus uathu;

43. á chreidiúint go gcuirtear deis nach bhfacthas riamh roimhe seo ar fáil leis an digitiú 
chun soghluaisteacht an lucht saothair a éascú agus, ag an am céanna, comhlíonadh 
fhorálacha infheidhme an Aontais a dhéanamh níos tapúla agus níos éasca le rialú; á 
iarraidh ar an gCoimisiún, i ndlúthchomhar leis an Údarás Eorpach Saothair, togra 
reachtach a chur ar aghaidh le haghaidh pas slándála sóisialta Eorpach do gach oibrí 

22 Rialachán (CE) Uimh. 883/2004 ó Pharlaimint na hEorpa agus ón gComhairle an 29 Aibreán 2004 maidir le 
comhordú córas slándála sóisialta, IO L 166, 30.4.2004, lch. 1.

taistil agus gach náisiúnach neamh-AE a chumhdaítear le rialacha an Aontais maidir le 
soghluaisteacht laistigh den Aontas gan tuilleadh moille, lena gcuirfí ionstraim ar fáil do 
na húdaráis náisiúnta agus na comhpháirtithe sóisialta ábhartha chun sainaithint, 
inrianaitheacht, comhiomlánú agus inaistritheacht éifeachtach ceart slándála sóisialta a 
áirithiú agus chun forfheidhmiú rialacha an Aontais maidir le soghluaisteacht an lucht 
saothair agus comhordú na slándála sóisialta sa mhargadh saothair a fheabhsú ar 
bhealach cothrom agus éifeachtach, chun machaire comhréidh a áirithiú san Aontas;

44. á chur i bhfios nach bhfuil, faoi láthair, aon aitheantas frithpháirteach ann do stádas 
míchumais i measc Bhallstáit an Aontais, agus go gcruthaíonn sé sin deacrachtaí do 
dhaoine faoi mhíchumas, ós rud é go bhféadfadh sé nach mbeadh a gcárta náisiúnta 
míchumais aitheanta i mBallstáit eile; á chreidiúint go bhfuil an mhainneachtain sin 
teorantach go háirithe d’oibrithe trasteorann agus do mhic léinn faoi mhíchumas ós rud 
é go mbaineann sé an bonn dá gceart chun seirbhísí maithe; ag aithint luach chárta 
míchumais AE, lena gcumasaítear aitheantas frithpháirteach do stádas míchumais sna 
Ballstáit uile atá rannpháirteach sa scéim faoi láthair; á chur in iúl gur geal léi go 
molfaidh an Coimisiún go dtabharfaí cárta míchumais AE isteach faoi dheireadh 2023 le 
haghaidh aitheantais i ngach Ballstát;

Réigiúin teorann don Chomhaontú Glas don Eoraip

45. á chur i bhfios go bhfuil creat dlíthiúil tábhachtach AE ann cheana féin – lena n-áirítear 
go háirithe an Treoir maidir le hÉin, an Treoir maidir le Gnáthóga agus Treoir Réime 
Uisce23, chomh maith le straitéis bhithéagsúlachta AE do 2030 –nach mór do na 
Ballstáit a chur chun feidhme go hiomlán, go córasach agus go comhpháirteach sna 
réigiúin trasteorann; á chur i bhfios nach stopann an dúlra, an aeráid, tubaistí nádúrtha 
agus galair ag teorainneacha náisiúnta agus á iarraidh go ndéanfaí láithreáin Natura 
2000 a chosaint ar bhealach comhordaithe agus comhleanúnach chun bearta cur chun 
feidhme níos comhtháite a áirithiú; ag tathant ar rialtais náisiúnta na mBallstát bearta a 
dhéanamh i dtreo tuilleadh comhchuibhithe agus comhordaithe i gcur i bhfeidhm na 
dtreoracha sin agus treoracha eile; á chur i bhfáth gur réimse é bainistiú agus pleanáil 
riosca tubaistí ina bhfuil comhar trasteorann ríthábhachtach; á iarraidh ar an gCoimisiún 
dlúthfhaireachán a dhéanamh ar an ngné thrasteorann de straitéisí náisiúnta agus 
réigiúnacha maidir le hoiriúnú don athrú aeráide trí fhoráil a dhéanamh do bhearta 
sonracha chun tacú le réitigh iomchuí;

46. á chur i bhfios go bhfuil tionchar tromchúiseach ag an athrú aeráide ar réigiúin teorann 
freisin, lena n-áirítear trí oibleagáid a chur orthu bearta coisctheacha coiteanna 
trasteorann saincheaptha a fhorbairt le haghaidh tubaistí nádúrtha; á mheabhrú go 
ndearna tubaistí nádúrtha a tharla in 2021 difear do roinnt réigiúin teorann sa Bheilg, sa 
Fhrainc, i Lucsamburg, san Ísiltír agus sa Ghearmáin; á thabhairt chun suntais go bhfuil 
oibleagáid ar na Ballstáit faoin Sásra Aontais um Chosaint Shibhialta measúnuithe 
riosca agus anailísí a dhéanamh go rialta ar chásanna tubaiste, lena gcumhdaítear 
comhar trasteorann chomh maith le tuairisciú ar na príomhrioscaí a bhfuil tionchar 
trasteorann acu; á iarraidh ar an gCoimisiún agus ar na Ballstáit comhar agus 
comhroinnt faisnéise maidir le bainistiú riosca tubaistí a mhéadú, d’fhonn córais 
luathrabhaidh a fheabhsú freisin ar fud na réigiún teorann; á chur in iúl gur geal léi, i 

23 Treoir 2000/60/CE ó Pharlaimint na hEorpa agus ón gComhairle an 23 Deireadh Fómhair 2000 lena 
mbunaítear creat do ghníomhaíocht Chomhphobail i réimse an bheartais uisce. IO L 327, 22.12.2000, lch. 1.

ndáil leis sin, tionscadail Interreg i leith na Réine-an Meuse maidir le sábháilteacht 
phoiblí, bailiú sonraí, bainistiú trasteorann aibhneacha agus comhar riaracháin i réimse 
na pleanála spásúlachta chun riosca tuilte a laghdú;

47. á mheas go bhfuil iontaoibh fhrithpháirteach, toil pholaitiúil agus cur chuige solúbtha i 
measc geallsealbhóirí il-leibhéil, lena n-áirítear an tsochaí shibhialta, ríthábhachtach 
chun constaicí a shárú agus borradh a chur faoin bhfás agus faoin bhforbairt 
inbhuanaithe i réigiúin teorann; á iarraidh, dá bhrí sin, go mbeadh comhordú agus 
idirphlé níos fearr ann, agus go ndéanfaí dea-chleachtais a mhalartú tuilleadh i measc na 
n-údarás; ag tathant ar an gCoimisiún agus ar na Ballstáit an comhar sin a fheabhsú; á 
iarraidh ar na Ballstáit, thairis sin, neamhspleáchas leormhaith feidhmiúil agus 
airgeadais na n-údarás áitiúil agus réigiúnach faoi seach a áirithiú; á chur i bhfáth, sa 
bhreis air sin, go gcaithfidh gach réigiún teorann ról cinntitheach a imirt maidir le dul i 
ngleic le dúshláin an athraithe aeráide, trí ghníomhaíochtaí comhordaithe leis na réigiúin 
máguaird;

48. ag tabhairt dá haire gur róbheag an tairbhe a bhaineann na réigiúin teorann as imscaradh 
an gheilleagair chiorclaigh, as fuinneamh inathnuaite agus as bearta éifeachtúlachta 
fuinnimh; á iarraidh ar an gCoimisiún cur leis an dul chun cinn rialála atá déanta cheana 
agus tuilleadh tionscadal trasteorann a mhaoiniú chun fuinneamh ó fhoinsí inathnuaite a 
tháirgeadh, a chomhthiomsú agus a stóráil; á chreidiúint nach mór leas iomlán a bhaint 
as na deiseanna um chomhar atá ann cheana i gcreat dlíthiúil infheidhme an Aontais, 
agus á iarraidh ar na Ballstáit dlús a chur leis an gcomhordú sna réigiúin trasteorann 
chun straitéis an Aontais maidir le comhtháthú córas fuinnimh a chur chun feidhme; ag 
cur béim ar acmhainneacht na limistéar teorann ina bhfuil cónaí ar níos lú daoine chun 
geilleagair inbhuanaithe agus ghlasa a fhorbairt, agus, ar an gcaoi sin, breisluach a 
thabhairt don fhorbairt áitiúil trí phoist ghlasa nua a chruthú;

49. ag cur béim ar an bhfíoras go mbeidh comhar i measc na mBallstát comharsanach ina 
ghné lárnach chun cuspóirí an Chomhaontaithe Ghlais don Eoraip a bhaint amach agus 
á iarraidh ar na Ballstáit an leas is fearr is féidir a bhaint as na deiseanna um chomhar 
atá ann cheana faoi chreat dlíthiúil is infheidhme an Aontais;

°

° °

50. á threorú dá hUachtarán an rún seo a chur ar aghaidh chuig an gComhairle, chuig an 
gCoimisiún, chuig Coiste Eacnamaíoch agus Sóisialta na hEorpa, chuig Coiste na 
Réigiún agus chuig parlaimintí náisiúnta agus réigiúnacha na mBallstát;



PE704.605v03-00 18/21 RR\1261199GA.docx

GA

RÁITEAS MÍNIÚCHÁIN

Na réigiúin teorann, arb ionann iad agus níos mó ná 40 % de chríoch an Aontais agus a bhfuil 
cónaí ar bhreis agus 150 milliún saoránach Eorpach iontu, is rómhinic a bhíonn bacainní 
riaracháin, dlíthiúla agus teanga rompu, rud a chuireann bac ar a bhfás eacnamaíoch agus ar a 
gcomhtháthú sóisialta agus críochach. Mar thoradh air sin, ní fheidhmíonn na réigiúin sin 
chomh maith céanna ó thaobh an gheilleagair de le réigiúin laistigh de theorainneacha na 
mBallstát.

In 2017 agus 2018, bhreathnaigh an Coimisiún agus Parlaimint na hEorpa araon ar an staid 
sin, ach ag an am sin ní fhéadfadh aon duine an phaindéim dhomhanda a thuar, paindéim a 
raibh greim aici ar an domhan ina iomláine – in éineacht leis an Eoraip agus a réigiúin 
trasteorann – ar feadh níos mó ná dhá bhliain. Bhí Brexit ina athrú as cuimse freisin. Agus na 
saincheisteanna sin á gcur san áireamh, tá rud amháin soiléir: go bhfuil athchóiriú ar na 
rialacháin ag teastáil ó dhaoine atá ina gcónaí i réigiúin teorann lena gcuirfear san áireamh 
pairilis na saoráidí cúraim sláinte, bacainní ar shaorghluaiseacht agus na hiarmhairtí 
dosheachanta a bhaineann le cinntí aontaobhacha chun teorainneacha a dhúnadh.

Mar iarracht chun an staid a shoiléiriú, ghlac an Coimisiún teachtaireacht an 14 Iúil 2021 dar 
teideal EU border regions: living labs of European integration [Réigiúin teorann an Aontais: 
saotharlanna beo na lánpháirtíochta Eorpaí]. Leis an teachtaireacht sin, is féidir, go háirithe trí 
chomhairliúchán poiblí le daoine a bhfuil cónaí orthu i limistéir teorann, machnamh a 
dhéanamh ar an staid i limistéir teorann i bhfianaise na réaltachtaí nua san Eoraip sa lá atá 
inniu ann, agus breathnú ar conas a d’fhéadfaí creat airgeadais ilbhliantúil do 2021-2027 a 
úsáid chun borradh a chur faoin téarnamh.

Tréaslaíonn an Rapóirtéir leis an gCoimisiún as a theachtaireacht agus as a anailís agus 
cuireann sé san áireamh ina thuarascáil roinnt pointí nach mór athbhreithniú a dhéanamh 
orthu. Go háirithe, leagann sé béim ar na saincheisteanna práinneacha a bhfuil freagairt níos 
tapúla ón Aontas agus ó na Ballstáit ag teastáil ina leith, go háirithe saincheisteanna a 
bhaineann le heaspa seirbhísí poiblí trasteorann, rud atá ina bhac mór ar fhorbairt na réigiún 
trasteorann. Tá na baic sin fós ann go príomha de bharr difríochtaí i gcórais dlí na mBallstát 
comharsanach.

Leagann an Rapóirtéir béim freisin ar a phráinní atá sé athbhreithniú a dhéanamh ar an Sásra 
Trasteorann Eorpach, rud a d’éascódh tionscnaimh trasteorann nua agus níos solúbtha trí 
dheireadh a chur le cuid de na baic ar fhorbairt trasteorann. Tá a seasamh diongbháilte curtha 
in iúl cheana féin ag Parlaimint na hEorpa maidir leis an ábhar seo.

Ar deireadh, léiríonn an Rapóirtéir go raibh cuir chuige náisiúnta chun dul i ngleic leis an 
ngéarchéim sláinte fritorthúil, i roinnt cásanna, do réigiúin teorann, tar éis cinntí tobanna a 
dhéanamh chun teorainneacha a dhúnadh. Tarraingíonn an Rapóirtéir aird freisin ar an easpa 
measúnaithe agus ar an bhfíoras nach bhfuil aon léargas foriomlán ann ar an staid reatha 
maidir le FBManna i réigiúin teorann, arb ionann iad agus níos mó ná dhá thrian den 
fhostaíocht iomlán san Aontas agus aon trian de OTI na hEorpa. Chun an fhadhb seo a 
réiteach, ní mór beartais phoiblí a spriocdhíriú ar bhealach níos fearr agus a chur in oiriúint do 
shaintréithe sonracha gach réigiúin.

I mbeagán focal, iarrtar sa tuarascáil go dtabharfaí aird níos fearr ar shaintréithe sonracha na 

réigiún trasteorann i mbeartais an Aontais, ionas gur fearr a bheidh an tAontas in ann freagairt 
do na dúshláin dhéimeagrafacha, eacnamaíocha, shóisialta agus chomhshaoil a bhíonn os 
comhair na réigiún sin.

